
Алдауның яңа очрагы

Саранскта заказлар бирү пунктының 22 яшьлек менеджеры клиенттан акча урлауда
гаепләнә.
Россия Эчке эшләр министрлыгының Ленин районы территориясендәге җинаятьләрне
тикшерү бүлеге тарафыннан җинаять кылуда гаепләнүче 22 яшьлек җирле кешегә
карата РФ Җинаять кодексының 159 маддәсенең «Мошенничество» өлеше белән
каралган җинаять эшен тикшерү тәмамланган.

      

Беренчел тикшерү кысаларында ачыкланганча, агымдагы елның июлендә 69 яшьлек
Саранск кешесе аның йортыннан иң якындагы билгеле маркетплейс заказларын бирү
пунктына мөрәҗәгать иткән һәм менеджердан аның электровелосипеды өчен
аккумулятор заказ бирүен сораган, чөнки үзе мобиль кушымтадан файдалана белмәгән. 
Менеджер смартфонын кулланып, алар бергәләп аккумуляторны сайлаганнар һәм
товарларны бирү пунктына китерүне рәсмиләштергәннәр. Клиент заказларны тапшыру
пункты хезмәткәре картасына заказны түләү хисабына керткән 13 300 сум күчергән. 
Берничә көннән соң ир-ат менеджер белән шалтыратышалар, тегесе товар китерелгән
дип җавап бирә һәм заказ алу өчен клиентка QR-кодны ташлый, чөнки үзе башка пунктка
эшкә күчерелгән була. 
Ир-ат аккумулятор алган, аны караган, ошамаган һәм баш тартырга булган. Бу хакта
телефоннан яшь кешегә хәбәр иткән. Алар акча менеджер картасына кайту белән, ул
аларны сатып алучыга күчерәчәк, дип килешкәннәр, ләкин бу күчерү булмаган: яшь кеше
пенсионерның телефон номерын блоклаган, ә акчаларны шәхси ихтыяҗларына сарыф
иткән. 
Гаепләнүчегә карата читкә китмәү турында язылу рәвешендә чик кую чарасы сайланган.

Хәзерге вакытта җинаять эше судка җибәрелгән.

